
Weitere Jugendfestsprüche 2024 
 
Bögen 
 
Zeughausstrasse 
Kafi West 

D Kanti under Dach und Fach? 
Länzburg günt e gueti Sach! 
Doch zum Boue händs kei Drang, 
Wil z Aarau planes johrelang. 
 

En Philipp chunnt, eine goht: 
Weiss ächt de Stadtrot, 
Dass d Schüelerzahl explodiert 
Und d Stadtfinanze exponiert? 
 

Coop • Reformiertes Kirchgemeindehaus 

Oh weh, oh weh, 
Es wird immer schlimmer. 
I wunsch mer nüt meh 
Wien es Schuelzimmer. 
 
Wer bim Prunkgebäude boue, 
Tuet uf tiefi Zinse wette, 
De cha trotz sim Gottvertroue 
E Sponsorelauf nid rette. 
 

Wenn alli alles online chaufe, 
Mues nume no de Pöschtler laufe. 
Klar, das git vil Kartonbärge … 
Entsorge die di sibe Zwärge? 
 
 

Aavorstadt 
Albani • Südseite 

Adieu Kaviar, 
Farewell Cüpli-Bar. 
Mir wend jetz äbe 
nur no eifach guet läbe. 
 

Blib im Schritt, 
De Tambure no, 
Lueg nid zrug 
Susch ziends devo. 
 

Migros • Nordseite 

April isch chalt und nass, 
Mai macht au kei Spass. 
Wotsch chli Wärmi sueche 
Muesch e Hitzeinsle bsueche. 
 

I mags langsam nüm erträge: 
A de Fassade wachst bald Moos. 
Statt Sonne nur no Räge – 
I bou mer bald es Floss. 

Burghaldenstrasse 
Restaurant Burghalde • Ziegelrain 

Mit KI a de Börse zocke – 
Tuet eus das locke? 
Mir spiele lieber mit de Chugele, 
Lönd si dur Figure rugele. 
 

Mini Chugle rollt; 
De Gnom aber grollt. 
Scho blibt si stecke. 
Wott er mi necke? 
 

Ochsen • Parkplatz Seifi 

I dr Widmi lit en Ma 
Total entspannt im Chlee. 
Das mues i gar nid ha, 
Mir tät de Rügge weh. 
 

De Fauchi, de lacht : 
Techno-Party nid bi Nacht. 
En Lan-Party mit Mus. 
Die chöme doch all nid drus. 
 

Römerweg 
Schützenmatte • Adam Touring 

Länzburg als ESC-Ustragigisort – 
S chönnt nüt bessers gscheh. 
So chamer im Zwüschejohr 
Au es Manöver-Spektakel gseh. 
 
Im alte Wisa-Gloria 
Fönds jetz mit Jodle a. 
Wänd die ächt probiere 
De Nemo z konkurrenziere? 
 
 

Es het emol e Wiese gge, 
Mer het si bi de BSL gseh. 
Si isch eroberet worde 
Vo frömde Freischare-Horde. 
 
Uf de Schützi stoht es Schloss, 
Devor e Freischar uf em Ross. 
Das wädlet freudig mit em Schwanz, 
Isch froh, gits hür ke Fridestanz. 
 

Kirchgasse 
Stadtbibliothek 

Wenns bim ESC söll glinge, 
Mues mer super chönne singe 
Und vilicht chli queer si … 
Uf jede Fall kei «Er» si. 
 

Was sölli nor no lehre? 
ChatGPT tuet alls verwehre. 
Statt Ufsatz nur no KI. 
Am Schluss fehlt doch d Fantasie. 
 

Willener • Vicolo 

Vom Lohn chauf ich es Trotti  
Und trinke en Campari. 
Wär ich doch de Ermotti, 
Denn hätt ich en Ferrari. 
 

Pyjama und Züg für drunder 
Gits jetz nümme do. 
Es wäri schlicht es Wunder, 
Wenn s witer würdi go. 

Rathausgasse 
Willener • Asia Take Away 

D Altstadt brucht meh Chole, 
Aber wohär söll mer si hole? 
Mini Idee wär top: 
E neue Barber Shop. 
 
Artoz, Hero und Saviva: 
Undernäme sind e Diva. 
Findes d Wertschätzig sigi z knapp, 
Packes zäme und hauen ab. 
 

Alles isch im Wandel, 
I de Beize und im Handel. 
Chunnt de Wind of change 
Au im Rothus a – wa meinsch? 
 

Hirschen • Beldona 

Weder Sünnele no Spatziere, 
Bi Räge chame nid Flaniere. 
Kei Palme, Sonne, Ananas – 
Sitzi halt is Sunsavaranas. 
 

D Altstadt stirbt. 
De Stadtrot wirbt. 
Mer gseht ke Spure: 
Wenn chunt d Gass uf Toure? 
 

Leuengasse 
Seite Kronenplatz 

Es dröhnt und stampfet, 
Uf em Schloss wird tanzet. 
Und d Vögel – statt blind – 
Wärde taub ganz gschwind. 
 
Kottu Roti, Biryani: 
Au de Vico Torriani 
Gieng defür i d Isegass 
Is neue Sunsavaranas. 
 

Gsähnd ihr de gross Platz do, 
Wo d Auto no dörfe stoh? 
Läck, i bi gottefroh, 
S isch nüm überall eso. 
 

Stapferhaus 
Gegenüber Bahnhof 

Klima, Sex und Sucht, 
Wohlstand, Gsundheit, Flucht. 
Säg, chunsch do no drus? 
Suscht hilft dr s Stapferhus. 

Brunnen 
 
Altersheimbrunnen 

E 13. AHV-Ränte für d Oma, 
und ich schaff mi is Choma. 
 
Begegnungsbrunnen 

Gflügel-Sexismus isch gsi – 
D Hünerwadel sind verbi. 
 
Güggelbrunnen 

De Güggel uf dem Brunne 
Het no keis Rönne gunne. 
Er isch e lahme Städter 
Und wird nur fett und fetter. 
 
Moritzbrunnen 

Wer günnt das Johr s Manöver ächt? 
D Juget dänk – s isch nüt als rächt! 
 
Chinese, Indianer, Franzose, 
Schotte, Beduine, Matrose: 
Die Horde het trotz Schrot 
Gäge d Kadette kei Brot. 
 
(Thema: Manöver) 
 
Muschelbrunnen 

D Kadette stöhnd i Reih und Glied. 
S Freischare-Gsindel schafft das nid. 
 
ESC i de Mehrzweckhalle – 
Wem würd das nid gfalle? 
 

Museumsbrunnen 

Häxe, Drache, Sagewält –  
Fule Zauber – Kryptogäld. 
 
Kobolde, Feeä, dunkli Gstalte 
Tüend i eusne Gasse walte. 
Pass uf, wil Märli verzelle, 
Tüend au politischi Gselle. 
 
(Thema: Sagenzauber) 
 
Römerwegbrunnen 

Bald isch es ändli klar: 
Wer gilt als neue Fuessballstar. 
D Auge vom Albärt glänze 
Und d Freud isch ohni Gränze. 
 
Sommer-EM-bolo-Shaqiri: 
Mache d Freischare Harakiri? 
 
(Thema: Fussball-EM 2024) 
 
Sodbrunnen Ziegelacker 

Sun, Fun and nothing to do: 
Jugetfescht for me and you! 
 
Am Landschaftstheater-Match 
Gits für d Freischare Tätsch. 
 
Spittelbrunnen 

Ganz vil Böhnli 
Gähnd es … Chrönli?! 
 
(Thema: Krone) 

Steinbrüchliwegbrunnen 

Eimol im Johr tueni chlöne, 
Wenn d Boxe im Schloss obe dröhne. 
 

Warteckbrunnen 

De cheibe Öko-Wahn 
Macht au mich ganz zahm. 
 

 


